
Lénda: Rekomandim pér fillimin e hetimeve né ngarkim té anétaréve té
komisionit prités té& IEVP Lezhé Adrian Ceka, Engjéll Zefi dhe
Ndue Deda, pér veprén penale té “Shpérdorimit té detyrés”, e
kryer né bashképunim, parashikuar nga nenet 248 dhe 25 té
Kodit Penal.

Drejtuar :  Drejtuesit té Prokurorisé sé Rrethit Gjygésor
Z. Pérparim VUKAJ
Lezhé

| nderuar zoti Vukaj,

Avokati i Popullit né rolin e Mekanizmit Kombétar pér Parandalimin e
Torturés (MKPT), ka marré né shqyrtim ankesén e shtetasit M.Gj., i arrestuar
né IEVP Lezhé, pér té cilén éshté véné né dijeni nga ana e familjaréve té tij se,
ai éshté keqtrajtuar nga ana e forcave té Policisé sé Shtetit gjaté aksionit policor
pér ndalimin e vrasésit té dyshuar té dy turistéve ¢ceké né Komunén Rrethina,
Qarku Shkodér.

Nga hetimi paraprak, shqyrtimi i provave e materialeve gé lidhen me
¢céshtjen dhe nga kontakti qé pati me shtetasin M.Gj. né IEVP Lezhé né datén
13.07.2015 eksperti i institucionit toné, né fytyrén dhe né trupin e ankuesit u
konstatuan shenja dhune.

Né vijim té hetimit administrativ té kétij rasti, eksperti i institucionit toné
konstatoi se, i paraburgosuri M.Gj. né datén 08.07.2015 ka dalé para komisionit
prités té IEVP Lezhé. Ky komision ka mbajtur edhe procesverbalin pérkatés,
kopja e té cilit éshté marré dhe administruar nga ana joné. Sipas kétij
procesverbali rezulton se, né datén 08.07.2015 kur éshté paragitur i
paraburgosuri M.Gj. né komisionin prités kané gqéné vetém tre anétaré té kétij
komisioni dhe konkretisht, pérfaqésuesi i sektorit ligjor Adrian Ceka,
pérfagésuesi i sektorit té ruajtjes dhe sigurisé Engjéll Zefi dhe pérfagésuesi i
sektorit té shéndetésisé Ndue Deda. Ndérsa pérfagésuesi i sektorit té kujdesit
social nuk ka géné. Nga pérmbajtja e procesverbalit t&¢ mbajtur nga komisioni i

prities rezulton se gjendja shéndetésore e té paraburgosurit M.Gj. éshté pa
probleme dhe e miré.

Eshté rasti qé té theksojmé se, né dokumentacionin shogérues té
dérguar nga Komisariati i Policisé Shkodér né IEVP Lezhé éshté edhe kartela
ditore e shtetasit M.Gj. e pérpiluar né datén 06.07.2015 nga nd/mjeku i
Komisariatit t& Policisé 731 FNSH Shkodér, Lulzim Kukaj. Né kété kartelé éshté
pasqyruar fakti se, tek i arrestuari jané konstatuar “Laceracione” (shénja dhune)
né pjesé té ndryshme té trupit. Ndérkohé sikurse pérshkruam edhe mé sipér,
shénjat e dhunés né fytyrén dhe né trupin e ankuesit jané konstatuar edhe nga
eksperti i institucionit toné kur u takua me té né datén 13.07.2015, pas disa
ditésh nga paragitja e tij né komisionin prités.

Sjellim né vémendje se, né nenin 30 té Ligjit nr. 8328, daté 16.04.1998
“Pér té drejtat dhe trajtimin e té€ dénuarve me burgim dhe e té paraburgosurve”,
i ndryshuar, (Pranimi né institucion) parashikohet se:

“Né c¢do institucion krijohet komisioni i prities pér t€ pranuar té
sapoardhurit. Komisioni informon té paraburgosurin dhe té dénuarin né njé
gjuhé té kuptueshme pér rregulloren e institucionit, té€ drejtat dhe detyrimet e tij,
té drejtat e tij pér késhillim e ndihmé ligjore, rregullat e procedurat pér paragitjen
e kérkesave e té ankesave.

Autoritetet e institucionit i pajisin menjéheré té paraburgosurit dhe té
dénuarit me informacion té shkruar pér rregullat né institucion, té drejtat dhe
detyrimet e tyre . Té paraburgosurit dhe té dénuarit gé i pérkasin minoriteteve
etnike ose gjuhésore, té huaj ose persona pa shtetési, pajisen me informacion
me gojé dhe me shkrim, né gjuhén gé e kuptojné, pér té drejtat dhe detyrimet
e tyre né institucion. | dénuari ka té drejté té mbajé informacionin me shkrim pér
vete.

Menjéheré pas pranimit, drejtuesit e institucionit i mundésojné té
paraburgosurit dhe té dénuarit té huaj njoftimin e familjes, ké&shilltarit ligjor,
pérfagésuesit konsullor ose organizatés kompetente qé vepron né fushén e
mbrojtjes sé té drejtave té njeriut.

Shtetasve té huaj, qé nuk kané pérfagési diplomatike ose konsullore né
vend, refugjatéve ose personave pa shtetési u mundésohet komunikimi me
pérfagésité diplomatike té shtetit g¢ mbron interesat e tyre ose me autoritetin
kombétar ose ndérkombétar, detyra e té cilit éshté mbrojtja e interesave té
kétyre personave.

Pas momentit té pranimit né institucion, té sapoardhurit menjéheré duhet
t'i nénshtrohen njé vizite ekzaminuese dhe interviste mjekésore nga ana e
mjekut té institucionit pér njohjen dhe parandalimin e pérhapjes sé sémundjeve
ngjitése né institucion, vetévrasjeve, regjistrimin e plagéve dhe démtimeve né
kohén e duhur.

Shenjat e démtimeve fizike, té identifikuara né vizitén e pranimit, duhet
té reqjistrohen né njé reqjistér té vecanté sé bashku me shpjegimet e té
sapoardhurit rreth rrethanave té shkaktuara.

Mjeku, né rast se i kérkohet, duhet té pajisé té sapoardhurin me njé
certifikaté mjekésore, e cila shpjegon gjendjen e |éndimeve dhe rrethanat e
tjera.

Mbi bazén e dokumentacionit shogérues, té shpjegimeve verbale e té
formularit t& vlerésimit té riskut, vlerésohen té dhénat individuale té té
paraburgosurit dhe té dénuarit lidhur me personalitetin e tij.



Mbi bazén e kétyre té dhénave pérpilohet regjistri i komisionit té pritjes,
dokumentacioni pérkatés, sipas shérbimeve dhe programohet né vazhdim
trajtimi individual pér té paraburgosurin dhe té dénuarin.”

Ndérsa né nenin 13 t& VKM nr. 407 daté 20.05.2015 “Pér miratimin e
Rregullores sé Pérgjithshme té Burgjeve” (Veprimet paraprake gjaté pranimit)
parashikohet se:

“1. Pas momentit té pranimit né institucion, té sapoardhurit menjéheré i
nénshtrohen njé vizite ekzaminuese dhe interviste mjekésore nga ana e mjekut
té institucionit pér njohjen dhe parandalimin e pérhapjes sé sémundjeve
ngjitése né institucion, vetévrasjeve, regjistrimin e plagéve dhe démtimeve né
kohén e duhur, duke respektuar parimin e konfidencialitetit.

2. Shenjat e démtimeve fizike, té identifikuara né vizitén e pranimit, duhet
té reqjistrohen né njé reqjistér té vecanté sé bashku me shpjegimet e té
sapoardhurit mbi rrethanat e shkaktuara dhe njoftohet menjéheré drejtuesi i
IEVP-sé dhe prokurori”.

Sikurse rezulton nga dokumentacioni dhe konstatimet e pérshkruara mé
larté, anétarét e komisionit prités dhe té punonjésit e personelit shéndetésor té
IEVP Lezhé nuk kané kryer e pérmbushur detyrat ligjore té parashikuara né
nenin 30, paragrafi i 6, té& Ligjit nr. 8328, daté 16.04.1998 “Pér té drejtat dhe
trajtimin e t&€ dénuarve me burgim dhe e té paraburgosurve”, i ndryshuar, si dhe
né nenin 13, pika 2, t¢ VKM nr. 407 daté 20.05.2015 “Pér miratimin e
Rregullores sé Pérgjithshme té Burgjeve” lidhur me té paraburgosurin M.G;j..
Anétarét e komisionit prités, megjithése kané paré dhe konstatuar shénjat dhe
démtimet fizike té té paraburgosurit M.Gj., nuk i kané pasqyruar e regjistruar
ato né regjistrin e vecanté sé bashku me shpjegimet e tij rreth rrethanave né
cilati jané shkaktuara ato. Gjithashtu ata nuk kané zbatuar edhe detyrimin ligjor
pér té njoftuar drejtuesin e IEVP-sé dhe organin e prokurorisé lidhur me
dhunimin e té paraburgosurit M.G;j..

Gjaté hetimit administrativ t& kétij rasti kontatuam se, pérfaqésuesi i
sektorit ligjor Adrian Ceka, pérfagésuesi i sektorit té ruajtjes dhe sigurisé Engjéll
Zefi dhe pérfagésuesi i sektorit t&¢ shéndetésisé Ndue Deda, kané mbajtur
géndrim té kundérligjshém. Me kéto géndrime té kundérligijshme mosvepruese
té¢ mbajtura nga shtetasit Adrian Ceka, Engjéll Zefi dhe Ndue Deda gjaté
ushtrimit té funksionit té tyre shtetéror, si anétar té komisionit té pritjes né IEVP
Lezhé&, kané konsumuar elementét e figurés sé veprés penale “Té shpérdorimit
té detyrés”, parashikuar nga neni 248 i K.Penal, i cili parashikon se: “Kryerja
ose moskryerja me dashje e veprimeve a e mosveprimeve né kundérshtim me
ligjin, qé pérbén mospérmbushje té requllt té€ detyrés, nga personi gé ushtron
funksione publike, kur i kané sjellé atij ose personave té tjeré pérfitime materiale
ose jo materiale té padrejta a kané démtuar interasat e ligjshém té shtetit, té
shtetasve dhe té personave té tjeré juridiké, nése nuk pérbén vepér tjetér
penale, dénohet me burgim deri né shtaté vjet dhe me gjobé nga tregind mijé
deri né njé milion leké”.

Objekt i kétij krimi, té kryer nga shtetasit Adrian Ceka, Engjéll Zefi dhe
Ndue Deda, jané marrédhéniet juridike té vendosura me ligj, neni 30, paragrafi
I 6, té Ligjit nr. 8328, daté 16.04.1998 “Pér té drejtat dhe trajtimin e té€ dénuarve
me burgim dhe e té paraburgosurve”, i ndryshuar dhe neni 13, pika 2, té VKM
nr. 407 daté 20.05.2015 “Pér miratimin e Rregullores sé& Pérgjithshme té



Burgjeve”, pér té siguruar veprimtariné normale té aparatit shtetéror, (IEVP-sé
Lezhé&), si dhe mbrojtjen e té drejtave dhe interesave té ligjshme té shtetasve
ose té shtetit, t¢ mbrojtura posacérisht nga legjislacioni i cituar mé larté nga
veprimet ose mosveprimet kriminale. Mirépo né rastin konkret jané cénuar
réndé kéto marrédhénie juridike, sepse duke moskryer detyrat konform
dispozitave ligjore té cituara mé sipér éshté cénuar veprimtaria normale e IEVP
Lezhé, si dhe éshté démtuar réndé imazhi i kétij institucioni. Né té njéjtén kohé
éshté shkelur e drejta e shtetasit té paraburgosur M.Gj. pér té béré ankesé dhe
provuar cénimin e integritetit té tij fizik pér shkak té dhunés sé ushtruar ndaj tij
nga punonjésit e Policisé sé Shtetit.

Nga ana objektive, né rastin konkret, krimi i “Shpérdorimit t& detyrés”
éshté kryer me mosveprime té kundérligishme té shtetasve Adrian Ceka,
Engjéll Zefi dhe Ndue Deda, duke mos pasqyruar e regjistruar né regjistrin e
vecanté shénjat dhe démtimet fizike té té paraburgosurit M.Gj. sé bashku me
shpjegimet e tij rreth rrethanave né cilat i jané shkaktuar ato. Gjithashtu ata nuk
kané zbatuar edhe detyrimin ligjor pér té njoftuar drejtuesin e IEVP-sé dhe
organin e prokurorisé lidhur me dhunimin fizik té té paraburgosurit M.Gj. nga
punonjésit e Policisé sé Shtetit.

Ata me cilésiné e anétaréve té komisionit té pritjes sé kétij institucioni
nuk kané zbatuar detyrimet gé rrjedhin nga neni 30, paragrafi 6, té Ligjit nr.
8328, daté 16.04.1998 “Pér té drejtat dhe trajtimin e t& dénuarve me burgim
dhe e té paraburgosurve”, i ndryshuar dhe neni 13, pika 2, t& VKM nr. 407 daté
20.05.2015 “Pér miratimin e Rregullores sé Pérgjithshme té Burgjeve”,

Subjekt i posacém i ketij krimi, si¢ u provua nga provat e mbledhura, jané
pérfagésuesi i sektorit ligjor Adrian Ceka, pérfagésuesi i sektorit té ruajtjes dhe
sigurisé Engjéll Zefi dhe pérfagésuesi i sektorit t& shéndetésisé Ndue Deda, té
cilét kané kryer drejtpérdrejté mosveprimet e kundérligjshme. Ata jané madhor
dhe té pérgjegjshém para ligjit.

Nga ana subjektive, ky krim éshté kryer népérmjet mosveprimit duke
MOos pasqyruar e regjistruar né regjistrin e vecanté shénjat dhe démtimet fizike
té té paraburgosurit M.Gj., si dhe duke mos njoftuar drejtuesin e IEVP-sé dhe
organin e prokurorisé lidhur me dhunimin fizik té tij. Krimi éshté kryer me dashje
té drejtpérdrejté dhe né bashképunim me njéri-tjetrin té subjekteve té krimit
Adrian Ceka, Engjéll Zefi dhe Ndue Deda. Ata e dinin gé dipozitat ligjore té
cituara mé sipér i detyrojné gé té pasqgyronin dhe regjistronin né regjistrin e
vecanté shénjat dhe démtimet fizike té té paraburgosurit M.Gj., si dhe té
njoftonin drejtuesin e IEVP-sé dhe organin e prokurorisé lidhur me dhunimin e
tij nga punonjésit e Policisé sé Shtetit. Gjithashtu ata e dinin gé moskryerja e
veprimeve né pérmbushje té rregullt té detyrés ishte i kundérligishém, sepse po
cénonte veprimtariné normale té IEVP Lezhé dhe po démtonin imazhin e kétij
institucioni, si dhe interesat e ligjshme té shtetasit M.Gj., megjithaté kété
géndrim mosveprues e kané béré me ndérgjegje té ploté.

Pér sa mé sipér dhe né mbéshtetje té pikés 3, té nenit, 63 té Kushtetutés
sé Republikés sé Shqipérisé ku thuhet se: “ Avokati i Popullit ka té drejté té béjé
rekomandime dhe té propozojé masa kur véren shkelje té té drejtave dhe lirive
té njeriut nga administrata publike” dhe té nenit 21/g, té Ligjit nr. 8454 daté
04.02.1999 “Pér Avokatin e Popullit”, né té cilin thuhet se: “Pas pérfundimit té
hetimeve, Avokati i Popullit..., i rekomandon prokurorisé té fillojé hetime né



gofté se véren se éshté konsumuar figura e njé vepre penale, ose té rifillojé
hetimet e pushuara ose té pezulluara”,

REKOMANDOJME:

Fillimin e hetimeve ndaj anétaréve té komisionit té pritjes né IEVP Lezhé,
Adrian Ceka pérfagésuesi i sektorit ligjor, Engjéll Zefi pérfagésuesi i sektorit té
ruajties dhe sigurisé dhe Ndue Deda pérfagésuesi i sektorit t&¢ shéndetésisé,
pér veprén penale té “Shpérdorimit t&€ detyrés”, e kryer né bashképunim,
parashikuar nga neni 248 dhe 25 té Kodit Penal, t& ndryshuar.

Pér masat gé do té merrni né zbatim té kétij rekomandimi, lutemi té na
vini né dijeni brenda afatit ligjor prej 30 ditésh, i parashikuar né nenin 22 té Ligjit
“Pér Avokatin e Popullit”.

Bashkélidhur po ju dérgojmé me cilésiné e provave dokumentet e
méposhtme:

1. Kartela ditore e shtetasit M.Gj. e pérpiluar né datén 06.07.2015 nga
nd/mjeku i Komisariatit té Policisé 731 FNSH Shkodér Lulzim Kukaj.

2. Procesverbali i komisionit té pritjes né IEVP Lezhé mbajtur né datén
08.07.2015 lidhur me té paraburgusurin M.G;j..

3. Dy fotografi té shtetasit M.Gj. béré né datén 04.07.2015.

Duke besuar né mirékuptimin dhe bashképunimin tuaj,

AVOKATI | POPULLIT
Igli TOTOZANI

Né mungesé dhe porosi
KOMISIONER

Ermir KAPEDANI



